
МАВЗӮИ 9: Давлат чун унсури асосии системаи сиёсӣ




Нақшаи лексия:

1. Пайдоиши давлат.
1. Навъҳои асосии давлат.
1. Аломатҳои давлат.
1. Вазифаҳои давлат.

Давлат қабл аз ҳама институти сиёсии идоракунии ҷамъият, таъминкунандаи молиявӣ, муташаккил ва дар он нигоҳ доштани низоми муайян аст, ки дорои мухторияти комил дар корҳои дохилию хориҷӣ буда, ташкилоти ягонаи амалигардонандаи ҳокимият дар кишвари хеш аст. Вай ҳамчун ташкилоти бонизоми сиёсӣ дорои ҳуқуқҳои расман ҷамъиятиро намояндагӣ намудан, қонунҳои иҷрояш барои ҳама ҳатмӣ баровардан, амалӣ намудани ҷазои судӣ ва ҳимояи шаҳрвандон дар мамлакат аст. Вай ташкилотест, ки аппарати касбии идоракунии ҳокимият, ташкилотҳои қудратиро ҳангоми зарурият ошкоро истифода барандааст. Ҳама гуна давлат, аз ҷумла Ҷумҳурии Тоҷикистон низ дорои се шохаи ҳокимияти давлатӣ: қонунбарор, ки (аз Шӯрои Олӣ, Маҷлиси миллӣ ва Маҷлиси намояндагон), Ҳокимияти иҷроия, Президент, Шӯрои вазирон ва ҳокимияти судӣ (конститутсионӣ, олӣ, олии иқтисодӣ, адлия ва прократураи генералӣ) иборат аст.
Агар органи қонунбарори ҳокимият (парламент) қонун вa дигар ҳуҷҷатҳои зарурии ҳаёти ҷамъиятро муайянкунанда қабул кунад, ҳокимияти иҷроия амалинамоии онҳоро таъмин месозад. Ҳокимияти судӣ бошад баҳсҳои судиро ҳал менамояд.

1. Пайдоиши давлат
    Доир ба пайдоиши давлат фикру андешаҳои зиёде вуҷуд дорад, ки ҳар кадоми он андешаҳо дар худ асоси муайян доранд. Мутафаккири Чини қадим Конфутсий онро «хости Худо», дигаре натиҷаи тақсими меҳнати ҷамъиятӣ, бархе ғалабаи як гурӯҳ аз болои гурӯҳи дигар, як қисм зарурати манъ намудани омехташавии хун дар муносибати байни хешу табори наздик ва дигаре натиҷаӣ шартномаи ҷамъият донистаанд. Вобаста ба ҳамин дар сиёсатшиносии муосир чунин андешаҳо эътироф гаштаанд:
1. Назарияи теологӣ (Аврелий, Августин, Имом Ғаззолӣ (I058-IIII), Фомаи Аквинӣ (I225-I274). Инҳо асоси пайдоиши давлатро ба. Худо нисбат медиҳанд.
2. Патриархалӣ. Асосгузори ин назария Арасту (384 - 322 то милод) ва пайравонаш Николай Михайловский (842 - 1904). Тибқи таълимоти вай ҳоким падари ҳама.
3. Шартномавӣ. Намояндагонаш: Гуго Гротсий (1583 - 1646), Ҷон Локк (1632 - 1704), Томас Гоббс), Монтескье (1789 - 1855), Дени Дидро (1713 - 1784), Жан Жак Рycco (I7I2 - 1778).
4. Назарияи зурӣ. Асосгузораш: Шан Ян (390 - 338 то мелод); пайравонаш: Евгений Дюринг (1833 - 1921), Каутский (1854 - 1938).
5. Назарияи психологӣ. Намояндагони ин назария: Лев Петражицкий (1867-1931), Габриэл Тард (1843 - 1931).
6. Назарияи синфӣ. Намояндагонаш: К. Маркс (1818-1883), Ф. Энгельс (1820-1895), В.И. Ленин (1870-1924).
 Назарияи марксистӣ бошад пайдоиши давлатро ҳамчун зуҳуроти оштинопазири зиддиятхои синфӣ маънидод намуда, чунин таъкид кардааст: «барои он ки муборизаи ҳамешагии синфҳо сари худ ва ҷомеаро нахӯранд, давлат ба вуҷуд омадааст».
Афкори сиёсии дунёи қадим моҳияти тақсимнамоии давлатию ҷамъиятиро намедонист. Дар ғунҷоиши ин ду мафҳум тарзи ҳоли «корҳои умумӣ ва шаҳрвандон» фаҳмида мешуд. Афкори асримиёнагӣ онро ҳамчун инояти илоҳӣ медонистанд.
Дар афкори сиёсии асримиёнагии мардуми форсу тоҷик «шоҳигарӣ, бекигарӣ, хонигарӣ» ва ҳоким ба номи волӣ, ҳоким, бек, хон фаҳмида мешуд. Яъне вобаста ба дараҷаи инкишофи ҷамъият марҳилаҳои инкишофи давлат, мураккабгардии тарзи истеҳсолот, шуғли мардум ва мутобиқи он тағйир ёфтани сифати ҳуқуқию фарҳангӣ ва илмию техникии он низ тағйир пазируфтааст.
Новобаста ба он ки мутафаккирони гуногунақидаи давраҳои гуногуни таърихӣ дар ин бора ҳаргуна фикрҳо гуфтаанд, як чиз мусаллам аст, ки шакли инкишофёбандаи ҳаёти ҷамъиятӣ натиҷаи қонунии кӯшиши одамон барои ба таври маданӣ ва осудаҳолона дар ҷомеа зиндагӣ карданаст. Танҳо давлат метавонад низоми муайяни муносибати судбахши одамонро дар ҷомеа таъмин намуда, то андозае озодӣ ва манфиатҳои онҳоро ҳифз намояд.
Ҳамин вазифаҳои давлатро ба назар гирифта профессор Зокиров Г. дар асараш «Давлат» ба давлат чунин таъриф додаст: «Давлат шакли махсуси ташкили ҳокимияти сиёсӣ ва унсури меҳвари ҷомеа буда, фаъолияту муносибатҳои одамон, умумиятҳои иҷтимоӣ ва иттиҳодияҳои ҷамъиятиро муташаккил сохта, онҳоро ба самтҳои зарурӣ равона карда аз болояшон назорат менамояд».
2. Навъҳои асосии давлат
Сиёсатшиносон вобаста ба тарзи ҳокимияти олӣ, ҳайати миллӣ, режими сиёсӣ, вазифагӣ, сохтори иҷтимоӣ, сиёсӣ навъҳои гуногуни давлатро номбар кардаанд, ки ҳар кадом бо ин ё он навъе воқеияти сиёсии ҷомеаро инъикос менамоянд. Сиёсаташинос Л.М. Куликов дар дастури таълимии «Асосҳои сотсиология ва сиёсатшиносӣ» (Москва – 2000 с.) асосан ду шакли давлат - монархӣ ва ҷумҳуриявиро нишон додааст, ки ҳар кадом дорои шаклҳои гуногунанд.
Аз ҷумла вай чунин схемаро пешкаш намудааст:
	ДАВЛАТ
	Аз рӯи тарзи ташкили ҳокимияти олӣ 
	1. Монархӣ: маҳдуд, номаҳдуд
1. Ҷумҳурӣ: президентӣ, парламентӣ 

	
	Аз рӯи ҳайати миллӣ ва сохтори ҳудудӣ 
	унитарӣ, федеративӣ, конфедеративӣ

	
	Аз рӯи режими сиёсӣ 
	тоталитарӣ, авторитарӣ, демократӣ

	
	Аз рӯи самти вазифагии давлат 
	ҳарбӣ, милитсиягӣ,
иҷтимоӣ, ҳуқуқӣ

	
	Аз рӯи устувории ҳаёти иҷтимоӣ-сиёсӣ 
	босубот ва бесубот



Давлат шакли махсуси ташкилоти ҳокимияти сиёсӣ буда, сохтор ва шакли идоракунӣ мебошад. 
Шакли давлатро аз рӯӣ маҷмӯи аломатҳои зоҳирӣ, ки аз се унсур: шакли сохтори давлатӣ, шакли идоракунӣ ва режими сиёсӣ иборат мебошад, фарқ менамоянд.
Аслан ҳама ду шакли идоракунӣ- ҷумҳурӣ ва монархиро эътироф намуданд, ки ҳар кадом дорои гуногунияти хоса мебошанд.
Идоракунии монархӣ, шакли идоракуниест, ки ҳокимияти олии давлат қонунан ба як шахси вазифаашро меросгирифта тааллуқ дорад.
Ду шакли монархия вуҷуд дорад:
1. монархияи мутлақ;
2. монархияи конститутсионӣ;
Дар монархияи мутлақ ҳокимияти сарвари давлат номаҳдуд аст. Монарх давлатро дар асоси меъёр ва қоидаҳои давлатӣ идора мекунад, ки истифодаи онҳоро монарх зарур медонад. Чунин ҳокимият аксаран хусусияти теократӣ мегирад, масалан Арабистони Саудӣ, Қувайт, Баҳрайн, Аморати Муттаҳидаи Араб сарқонун қабул кардаанд, шакли ҳокимияти намояндагӣ ташкил дода бошанд ҳам, хусусияти мустақилияташон тағйир наёфтааст. Монархияи мутлақ дар асрҳои миёна пайдо шуда, хусусияти хоси онро беҳуқиқии халқ, вуҷуд надоштани органҳои намоядагӣ, дар дасти як нафар гирд овардани тамоми ҳокимият ташкил медиҳад. Масалан Арабистони Саудӣ ва Уман.
Монархияи конститутсионӣ ду хел мешавад; дуалистӣ ва парламентӣ. Дар дуалистӣ ҳокимят байни парламент ва монарх тақсим мешавад. Монархияи дуалистӣ шакли идоракунии гузаришӣ буда, барои марҳилаи муайяне, ки буржуазия ҳам аз ҷиҳати иқтисодию сиёсӣ суст аст, маҷбур аст, ки ҳокимиятро бо синфҳои пештараи ҳукмрон тақсим намояд (Иордания, Марокко). Дар чунин идоракунӣ ҳокимият байни монарху парламент тақсим мешавад.
Дар ин шакли идоракунӣ агарчи Сарқонун шаклан ваколати қонунгузориро дода бошад ҳам, вале вай дар ташкили ҳокимият нақши муассир надошта, монарх ҳуқуқи парламентиро хеле кам мекунад, чунки ба вай ҳуқуқи «вето» гузоштан боқӣ мондааст. 
 Дар шароити ҳозира монархияи парламетӣ хеле паҳншудааст. Масалан Британия, Белгия, Австрия, Германия, Испания, Канада, Зеландияи нав, Япония ва ғайра. Дар ин давлатҳомонархҳукм меронад вале идора наменамояд. 
Сиёсатшиносони муосир дар зери мафҳуми идоракунии ҷумҳуриявӣ идоракуниеро медонанд, ки дар он ҳама ташкилотҳои олии ҳокимияти давлатӣ ё интихобӣ ва ё муассисаҳои намояндагии умумимиллиро ташаккул медиҳанд.
Ҷумҳурӣ чунин шакли идоракуниест, ки ҳокимияти олии давлатӣ ё аз тарафи тамоми аҳолӣ бевосита ё аз ҷониби муассисаи умумимиллӣ интихоб карда мешавад. Масалан дар Амрико сарвари ҳокимияти давлатиро 538 вакилони аз ҷониби халқ интихобшуда интихоб менамоянд.
Дарайни ҳол навъи аз ҳама паҳншудаи давлат ҷумҳуриявӣ маҳсуб мешавад, ки вай дорои чунин шаклҳост.
а) идоракунии президентӣ;
б) идоракунии парламентӣ.
Шакли идоракунии президентӣ- Президент тибқи Сарқонуни Ҷумҳурии Тоҷикистон дар Тоҷикистон чун тамоми мамолики ба ин монанд, дар як вақт ҳам сардори давлат ва ҳокимияти сиёсӣ маҳсуб мешавад. Аммо хусусияти хоси идоракунии президентӣ дар Ҷумҳурии Тоҷикистон дар он аст, ки Презедент ҳам сарвари давлат ва ҳам ҳокимияти сиёсӣ дониста шудааст.  Масалан тибқи Сарқонуни Федератсияи Россия, - Презедент танҳо сарвари давлат буда, роҳбарии ҳокимияти сиёсиро сарвазир ба ӯҳда дорад. 
Дар ҷумҳурии президентӣ тақсими ҳокимиятҳо хеле шадид буда вазифаҳои байни органҳои олӣ: қонунбарор, иҷроия ва судӣ тарзе ҷудо карда шудааст, ки ҳар кадом комилан мустақил буда, ҳар яки он танҳо ҳамон вазифаеро, ки ба зимааш гузошта шудааст, иҷро менамояд. Дар идоракунии президентӣ Президент ҳам сарвари давлат ва ҳам сарвари ҳукумат маҳсуб шуда, мансаби сарвазирӣ шаклан вуҷуд надорад. Президент ҳамчун сарвари давлат ва ҳокимияти сиёсӣ барномаи фаъолияти давлатиро муайян намуда, дар қабули қарорҳои муҳими сиёсию иқтисодӣ сухани охирин ба ӯ тааллуқ дорад.
Вай дар як вақт сарфармондеҳи олии Қувваҳои мусаллаҳ буда, дар аксари давлатҳо, аз ҷумла Тоҷикистон ҳама: вазирон, суди олӣ, прокурори генералӣ, ҳокимони вилоят, раисони шаҳр ва ноҳияҳоро таъину озод менамояд.
Дар давлати Тоҷикистон тибқи моддаи 64, Президент ҳомии Конститутсия ва қонунҳо, ҳуқуқу озодиҳои инсон ва шаҳрванд, кафили истиқлолияти миллӣ, ягонагӣ ва томияти арзӣ, пойдориву бардавомии давлат, мураттабии фаъолияти мақомоти давлатӣ ва ҳамкории онҳо, риояи қарордодҳои байналмиллалии Тоҷикистон мебошад. «Сарқонун, с. 24. Раиси Ҷумҳурии Тоҷикистон, тибқи Сарқонун» танҳо дар баъзе масъалаҳо ба Маҷлиси олӣ ахборот медиҳад, вале дар назди он масъул нест. 
Агар Президент дар Амрико ҳамеша барои он талош намояд, ки дар конгресс аксарият ҷонибдораш бошанд, барои сарвари Ҷумҳурии Тоҷикистон ба дастории дастгирии аксари аъзоёни парламент муҳим нест. 
Дар Ҷумҳурии парламентӣ бошад ҳокимияти олӣ ба он тааллуқ дошта, ҳокимияти сиёсӣ дар назди он ҷавобгар аст. Хусусияти зоҳирии фарқкунандаи он аз президентӣ дар он аст, ки ин ҷо сарвазир вуҷуд дорад. Дар чунин давлат ҳокимият аз тарафи парламент аз ҳисоби пешвоёни ҳизбҳои сиёсии дар палатаи поёнӣ аксарияти ҷодошта ташаккул меёбад. Иштироки сарвари ҳукумат дар таъини мансабдорон хусусияти рамзӣ дорад. 
Дар Ҷумҳурии парламентӣ идоракунӣ хусусияти ҳизбӣ дошта, вай барои ҷумҳурии президентӣ хос нест. Дар чунин давлат байни ҳама ташкилотҳои олии ҳокимияти давлатӣ ва вазъияти воқеии ҳуқуқии онҳо фарқияти ҷиддӣ вуҷуд дорад. Як номувофиқии тарзи идоракунӣ дар он аст, ки парламент, ҳокимияти олӣ эълон карда шавад ҳам, вай ҳамеша дар зери назорати ҳокимияти сиёсӣ мемонад. Дар давлатҳои идоракунии парламетӣ ва президентӣ ҳуқуқи хеле зиёде дода шуда бошад ҳам, аммо онҳо аз тарафи ҳукумат амалӣ мегарданд. Намунаи шакли идоракунии парламентиро дар мисоли Германия, Туркия, Шветсария ва Ирландия дидан мумкин аст.  
Ҷумҳурият - давлате, ки ташкилотҳои ҳокимият дар асоси интихоботи умумӣ ташаккул меёбад.
	Президентӣ
	Парламентӣ

	Дар ҳаёти ҷамъиятӣ - сиёсӣ Президент нақши асосӣ мебозад.
Президент чун парламент аз ҷониби халқ интихоб мегардад.
Президент сарвари давлат ва ҳокимияти иҷроия маҳсуб мешавад.
Ҳокимият дар кишвар нисбатан устувор буда, ҳокимияти қонунбарор ва иҷроия маҷбуранд ҳамкорӣ намоянд

	Парламент дар ҳаёти сиёсии ҷамъият нақши асосӣ дорад.
Парламент ҳукуматро ташкил ва идора менамояд.
Президент аз ҷониби парлумон интихоб шуда, танҳо ба ном сардори давлат аст.
Ҳокимият метавонад он қадар устувор набошад, агар парламент ба гурӯҳҳои гуногуни мухолиф ҷудо шуда бошад.

	Масалан
	Масалан

	Боливия, Мехико, Венусуэла, ИМА, Финландия, Россия, Тоҷикистон, Қазоқистон.
	Австрия, Ҳинд, Исландия, Италия, ФРГ, Швеция.



Ҳаминро бояд донист, ки дар ҳокимияти шакли ҷумҳуриявии президентӣ ва парламентӣ ваколатҳо гуногунанд. Масалан: дар ҷумҳурии президентӣ ваколати Президент зиёдтар бошад, дар парламентӣ ваколати парламент бештар аст.
Дар зери мафҳуми сохтори давлат ташкили миллӣ-ҳудудии давлат ва муносибатҳои байниҳамдигарии мақомотҳои марказиву минтақавӣ дониста мешавад.
Алҳол се шакли сохторӣ давлатӣ: конфедеративӣ, федеративӣ ва унитарӣ маълуманд. 
а) Унитарӣ- шакли сохтори давлатиест, ки ҳокимияти сиёсӣ дар дараҷаи олӣ муттамарказонида шуда дар дунё аз ҳама бештар паҳн гаштааст.
Дар чунин давлат сарқонуни ягона, нормаҳое, ки дар тамоми қаламрави давлат таъсири якхела доранд: мақомоти судии мутамарказ, системаи ягонаи органҳои олии хокимият, шаҳрвандии ягона, системаи ягонаи ҳуқуқӣ амал менамояд, давлатҳои (Британияи Кабир, Испания, Италия, Дания, Финландия, Тоҷикистон) унитарианд.
  	б) Федеративӣ- давлатест, ки аз иттифоқи давлатҳои мухторияти муайяни сиёсию юридикӣ ташаккул ёфтааст. Ин шакли хеле паҳншуда буда, чунин давлатҳо (Россия, ИМА, Канада, Бразилия, Танзания) давлатҳои федеративианд.
Давлати федеративиро фазои ягонаи иктисодию сиёсӣ, системаи ягонаи пулӣ, шаҳрвандии федералӣ, сарқонуни федеративӣ ташкилот ва идоракунии федеративӣ муайян менамояд.	
Дар байни субъектҳо ва федератсия муносибатҳои махсус амал менамоянд, ки асоси онро принсипи волоияти сарқонун ва қонунҳо ташкил медиҳад.	
в) Конфедератсия - иттиҳоди доимии давлатҳои соҳибистиқлол барои ба дастории ҳадафҳо, алахусус мақсадҳои сиёсии хориҷӣ ташкил ёфтааст.
Ҳар кадом аъзои конфедератсия соҳибихтиёриашро нигоҳ дошта бо дигар давлатҳо ихтиёран иттифоқ баста, як ҳиссаи маҳдуди ваколаташонро бо ҳокимитяи марказӣ медиҳанд.
Дар давлати конфедеративӣ системаи ягонаи ҳуқуқию андоз вуҷуд дошта, ҳар кадом субъекти конфедератсия метавонад ихтиёран аз он бароянд.

3. Аломатҳои давлат
Давлат пеш аз ҳама ташкилоти сиёсии универсалиест, ки ба манфиати аҳолии дар ҳудуди муайян зиндагикунанда ҳокимият ронда, муносибатҳои байни онҳоро бо ёрии нормаҳои қонун ба танзим медарорад. Ба давлат чӣ хел таъриферо муносиб надонанд ҳам, вай дорои чунин аломатҳост:
1.Қобилияти ба ҳам якҷоя карда тавонистани манфиатҳои гуногуни иҷтимоии сиёсӣ.
2. Давлат ташкилоти ҳокимият, натанҳо боваркунонӣ, балки маҷбуркунӣ аст.
3. Нормаҳои фаъолияти давлатро қонун муайян ва мустаҳкам менамояд.
4. Истиқлолият доштан, яъне давлат нисбат ба субъектҳои дар ҳудудашбуда чунон ҳокимияти олӣ ва номаҳдуд дорад, ки дигар давлатҳо онро эҳтиром доранд.
5. Ҳама одамони дар ҳудудашбуда, аз ҷумла шаҳрвандони давлатҳои дигарро дар зери таъсир нигоҳ доштан.
Ба аломатҳои фарқкунанда инчунин ҳудуди давлат, ки бо сарҳад ҷудо карда шудааст, аҳолӣ, ки ба онҳо ҳокимият паҳн мегардад ва аппарати давлатӣ дохил мешаванд.

4. Вазифаҳои давлат
Давлат дорои ду вазифа аст: 
а) дохилӣ;
б) хориҷӣ;
 Ба вазифаҳои хориҷӣ инҳо дохил мешаванд: 1. Ҳимояи кишвар аз ҳуҷуми хориҷӣ ва роҳ надодан ба ҷанги нав. 2. Ҳифзи манфиатҳои давлатӣ дар арсаи байналмилалӣ. З..Инкишоф додани ҳамкорӣ бо тамоми мамалакатҳо ва ташкилотҳои байналмилалӣ. 4. Таъмини амнияти дастаҷамъӣ дар муносибатҳои байналхалқӣ.
Ба вазифаи дохилӣ пеш аз ҳама инҳо дохил мешаванд:
I. Танзими иқтисодиёти давлатӣ.
2. Давлат ба воситаи қонунҳо ва дигар санадҳои меъёрию ҳуқуқӣ ба иқтисодиёту истеҳсолот таъсир мерасонад ва роҳ нишон медиҳад.
3. Вай барои ҳаёти муътадил шароит муҳайё месозад (вазифаи иҷтимоӣ).
4. Тартиботи ҳуқуқиро таъмин намуда, ба худсарии маъмурон ва органҳои маъмурӣ роҳ намедиҳад.
5. Вазифаи маданӣ - тарбиявиро иҷро мекунад.
6. Сохти ҳокимияти мавҷударо аз қувваҳои носолим ҳифз менамояд.
7. Таксими баробарии арзишҳо дар ҷомеа.
8. Ҳимояи манфиатҳои миллӣ ва таъмини бехатарии миллӣ.

